
's Gamsal is scho gschoßn, hat mi nit betrogn,
i han scho 's Feuer gsechn, 's sand dö Haar aufgflogn;
und dö Sendrin vor der Hüttntür
tuat an Juchschroa auffi grad zu mir.

Und dö Berchtsgadner Jager, dös sand rechte Kundn,
sö ham d'Hüat verlorn und i han a oan gfundn;
den i gfundn han, der is in Latschach glegn,
koan so loadign Toifl hiattst nia gsegn.

Und in Bleahnbach entn sand dö Grafnjager,
schrein teant s' vor Hunger, drum sand gar so hager,
und zum Schütznfanga habms an oagnen Fund:
Weil sö gar koan kriegn, das is eahn gsund!

